
Скопје, декември 2024 година









ЗАПИСНИК 
Од Четвртата седница на Комисијата за организации со статус од јавен интерес, одржана на 28 ноември, 2024 година




Седницата започна во 12:00 часот во просториите на Владата на Република Северна Македонија, кула 5, сала за состаноци број 201. 

Со седницата претседаваше претседателката на Комисијата, Марија Митевска од Министерство за финансии.

[bookmark: _Hlk167355579][bookmark: _Hlk184041323]На седницата присуствуваа членовите: Никола Бабановски - Министерство за правда, Дејан Д. Николовски - Министерство за здравство, , Звонко Зафировски - Министерство за локална самоуправа,  Ибрахим Ризвани - Министерство за животна средина и просторно планирање, Гордана Цекова - Агенција за млади и спорт и Дејан Стојановиќ - Здружение на граѓани за социјален и економски развој - ИН ВИВО.
              На седницата оправдано отсуствуваа: Кристијан Јорданов - Министерство за култура, и Агим Шаќири - Министерство за образование и наука, додека оправдано отсутни, Љубица Панова - Министерство за труд и социјална политика и Драганчо Георгиев - Здружение на Роми АВЕНА од Кочани
На седницата присуствуваа и претставници од Одделението за соработка со невладини организации при Генералниот секретаријат на Владата: Весна Тасевска, Јован Петрески и Љавдие Лецај. 
Записникот го водеше Љавдие Лецај.






 *
 *	*



Врз основа на Предлог дневниот ред, Комисијата за организации со статус од јавен интерес го утврди следниов: 


ДНЕВЕН РЕД 

· Усвојување на Записникот од втората седница на Комисијата, одржана на 21 мај 2024 година


1. [bookmark: _Hlk166656802]Деловен и финансиски извештај за 2022 година на година на Песталоззи Фондација детско село Троген Швајцарија подружница во Скопје (со мислење од Министерство за финансии), доставено дополнување на побарана документација,
2. Деловен и финансиски извештај за 2022 година на година на Песталоззи Фондација детско село Троген Швајцарија подружница во Скопје (со мислење од Министерство за финансии), 
3. [bookmark: _Hlk166657078]Деловен и финансиски извештај за 2022 година на Непрофитна организација за стипендирање на студенти и поддршка на научно-истражувачки активности - Фондација ПЕКСИМ Скопје (со мислење од Министерство за финансии)
4. Деловен и финансиски извештај за 2023 година на Непрофитна организација за стипендирање на студенти и поддршка на научно-истражувачки активности - Фондација ПЕКСИМ Скопје (со мислење од Министерство за финансии) 
5. [bookmark: _Hlk105501956][bookmark: _Hlk166657422]Деловен и финансиски извештај за 2022 година на 
Унија на македонски професионални асоцијации во креативните индустрии УМПАКИ – Скопје  (со мислење од Министерство за финансии)
6. Деловен и финансиски извештај за 2023 година на Сојуз на здруженија на пензионери на Македонија Скопје (со мислење од Министерство за финансии), 
7. Предлог за одземање на статус од јавен интерес на Здружение Фонд за подобра иднина на Пласница и Преглово Пласница,
8. Деловен и финансиски извештај за 2022 година на Здружение на граѓани за социјален и економски развој ИН ВИВО - Скопје (со мислење од Министерство за финансии), 
9. Деловен и финансиски извештај за 2023 година на Здружение на граѓани за социјален и економски развој ИН ВИВО - Скопје (со мислење од Министерство за финансии),
10. Прашања и предлози.





*
*	*

Комисијата за организации со статус од јавен интерес едногласно го усвои Записникот од третата седница на Комисијата, одржана на 21.5.2024 година.


*
*	*
По точките од Дневниот ред, Комисијата ги донесе следните заклучоци:


[bookmark: _Hlk167362324]Точка 1  

[bookmark: _Hlk167358162]Комисијата за организации со статус од јавен интерес на четвртата седница одржана на ден 28.11.2024 година, го разгледа дополнувањето на Деловниот и финансискиот извештај за 2022 година на Песталоззи Фондација детско село од Троген Швајцарија подружница во Скопје, со статус на организација од јавен интерес и констатира дека е дадено позитивно мислење од страна на Министерството за финансии по однос на Деловниот и финансискиот извештај на организацијата, така и по однос на доставениот ревизорски извештај, со укажување дека истите сеуште не се објавени на македонски јазик на нивната веб страница, согласно член 87 од Законот за Здруженија и фондации. 

Заклучок:

[bookmark: _Hlk184030187]Се задолжува Одделението за соработка со невладини организации да подготви мислење до Влада на Република Северна Македонија по Деловниот и финансискиот извештај за 2022 година Песталоззи Фондација детско село Троген Швајцарија подружница во Скопје, со статус на организација од јавен интерес со укажување на целосно почитување на член 87 од Законот за здруженија и фондации дека извештаите се објавуваат на веб страницата на организацијата со статус од јавен интерес на македонски јазик.


           	                                                                  Точка 2  

Комисијата за организации со статус од јавен интерес на четвртата седница одржана на ден 28.11.2024 година, го разгледа Деловниот и финансискиот извештај за 2023 година на Песталоззи Фондација детско село од Троген Швајцарија подружница во Скопје, со статус на организација од јавен интерес и констатира дека е дадено позитивно мислење од страна на Министерството за финансии како по однос на Деловниот и финансискиот извештај на организацијата, така и по однос на доставениот ревизорски извештај и констатира дека Деловниот и финансискиот извештај на организацијата не се објавени на македонски јазик на нивната веб страница, согласно член 87 од Законот за Здруженија и фондации. 

Заклучок:

Се задолжува Одделението за соработка со невладини организации да подготви мислење до Влада на Република Северна Македонија по Деловниот и финансискиот извештај за 2023 година Песталоззи Фондација детско село Троген Швајцарија подружница во Скопје, со статус на организација од јавен интерес со укажување на целосно почитување на член 87 од Законот за здруженија и фондации дека извештаите се објавуваат на веб страницата на организацијата со статус од јавен интерес на македонски јазик.



Точка 3 

Комисијата за организации со статус од јавен интерес пред да го разгледа Деловниот и финансискиот извештај на Непрофитната организација за стипендирање на студенти и поддршка на научноистражувачки активности – Фондација ПЕКСИМ Скопје, истакна дека во Одделението за соработка со невладини организации е добиен мејл од страна на претседателот на Непрофитната организација со кој  информира дека организацијата е во процес на затварање. Во врска со Деловниот и финансискиот извештај за 2022 година, Комисијата констатира дека е дадено позитивно мислење од страна на Министерството за финансии како по однос на Деловниот и финансискиот извештај на организацијата и дава позитивно мислење со укажување дека Непрофитната организација за стипендирање на студенти и поддршка на научно – истражувачки активности - Фондација ПЕКСИМ Скопје нема доставено доказ за исполнување на условот потребен за добивање на статусот организација од јавен интерес, односно вкупен имот или годишен приход од 1.500 евра и предлага Владата на Република Северна Македонија да го усвои извештајот, согласно член 85 од Законот за здруженија и фондации.

  
Заклучок:

Се задолжува Одделението за соработка со невладини организации да подготви  Мислење до Влада на Република Северна Македонија по Деловниот и финансискиот извештај  за  2022 година на Непрофитна организација за стипендирање на студенти и поддршка на научно -истражувачки  активности – Фондација ПЕКСИМ Скопје со укажување дека Непрофитната организација за стипендирање на студенти и поддршка на научно – истражувачки активности - Фондација ПЕКСИМ Скопје нема доставено доказ за исполнување на условот потребен за добивање на статусот организација од јавен интерес, односно вкупен имот или годишен приход од 1.500 евра и предлага Владата на Република Северна Македонија да го усвои извештајот, согласно член 85 од Законот за здруженија и фондации.



Точка 4

[bookmark: _Hlk184113447]Комисијата за организации со статус од јавен интерес го разгледа Деловниот и финансискиот извештај за 2023 година на Непрофитната организација за стипендирање на студенти и поддршка на научноистражувачки активности – Фондација ПЕКСИМ Скопје и констатира дека е дадено позитивно мислење од страна на Министерството за финансии како и по однос на Деловниот и финансискиот извештај на организацијата и утврди дека организацијата нема доказ за вкупна вредност на имотот (имотна маса, извод од инвентарна книга и сл), или годишен приход од минимум 1.500 евра во денарска противвредност според курсот на Народна банка на Република Северна Македонија но со оглед на тоа дека организацијата е во процес на затворање Комисијата одлучи да се направи Мислење до Влада на Република Северна Македонија по Деловниот и финансискиот извештај.
  
Заклучок:

Се задолжува Одделението за соработка со невладини организации да подготви Мислење до Влада на Република Северна Македонија по Деловниот и финансискиот извештај  за  2023 година на Непрофитна организација за стипендирање на студенти и поддршка на научно -истражувачки  активности – Фондација ПЕКСИМ Скопје со укажување дека Непрофитната организација за стипендирање на студенти и поддршка на научно – истражувачки активности - Фондација ПЕКСИМ Скопје нема доставено доказ за исполнување на условот потребен за добивање на статусот организација од јавен интерес, односно вкупен имот или годишен приход од 1.500 евра и предлага Владата на Република Северна Македонија да го усвои извештајот, согласно член 85 од Законот за здруженија и фондации.
  


Точка 5 

[bookmark: _Hlk167362634]Комисијата за организации со статус од јавен интерес го разгледа  Деловниот и Финансискиот извештај за 2023 година на Унијата на македонски професионални асоцијации во креативните индустрии - УМПАКИ од Скопје, со статус на организација од јавен интерес, и  утврди дека Деловниот и финансискиот  извештај се  изработени во  согласност со членовите 85 и 87 од Законот за здруженија и фондации и Правилникот за образецот за формата и содржината на Деловниот и финансискиот извештај за здруженијата и фондациите со статус од јавен интерес.  Комисијата едногласно одлучи да даде позитивно мислење по извештајот. 


Заклучок:

1. [bookmark: _Hlk167361466]Комисијата за организации со статус од јавен интерес го разгледа Деловниот и финансиски извештај за 2023 година на Унијата на македонски професионални асоцијации во креативните индустрии - УМПАКИ од Скопје и утврди дека истиот е подготвен согласно член 85 и 87 од Законот за здруженија и фондации и Правилникот за образецот за формата и содржината на Деловниот и финансискиот извештај за здруженијата и фондациите со статус од јавен интерес. Комисијата утврди позитивно мислење и ќе предложи на Владата на РСМ да го усвои извештајот согласно со членот 85 од Законот за здруженија и фондации. 


Точка 6


Комисијата за организации со статус од јавен интерес на третата седница одржана на ден 21.5.2024 година, го разгледа Деловниот и финансискиот извештај и Независниот ревизорски извештај за 2023 година на Сојузот на здруженија на пензионери на Македонија, со статус на организација од јавен интерес, и констатира дека е дадено позитивно мислење од страна на Министерството за финансии како по однос на Деловниот и финансискиот извештај на организацијата, така и по однос на доставениот ревизорски извештај. 

Заклучок:

2. Се задолжува Одделението за соработка со невладини организации да подготви Мислење до Владата на Република Северна Македонија по Деловниот и финансискиот извештај за 2023 година и Независниот годишен ревизорски извештај за 2023 година на Сојузот на здруженија на пензионери на Македонија за 2023 година од Скопје и утврди дека истиот е подготвен согласно член 85 и 87 од Законот за здруженија и фондации и Правилникот за образецот за формата и содржината на Деловниот и финансискиот извештај за здруженијата и фондациите со статус од јавен интерес. Комисијата утврди позитивно мислење и ќе предложи на Владата на РСМ да го усвои извештајот согласно со членот 85 од Законот за здруженија и фондации. 





Точка 7


[bookmark: _Hlk167361241]Комисијата за организации со статус од јавен интерес го разгледа статусот на реализација по Деловниот и финансискиот извештај за 2020, 2021 и 2022 година на Здружението Фонд за подобра иднина на Пласница и Преглово Пласница и утврди дека според членот 89 став 1 алинеја 2 од Законот за здруженија и фондации кој пропишува дека статусот на организација од јавен интерес престанува кога организацијата престанала да ги исполнува условите што се потребни за добивање на статусот на организација од јавен интерес. Ставот 2 од цитираниот член пропишува дека Владата донесува решение за престанок на статусот на организација од јавен интерес. Организацијата се известува за забелешките во однос на ставот 1 алинеи 2, 3, 4 и 5 од овој член и се одредува рок од 30 дена за нивно отстранување, а доколку организацијата не ги отстрани забелешките во наведениот рок се донесува решение за престанок.
Од причини што организацијата нема постапено по претходните укажувања, Комисијата за организации со статус од јавен интерес до  Здружението Фонд за подобра иднина на Пласница и Преглово – Пласница достави известување бр.20-5/2 од 18.06.2024 година и определи рок од 30 дена за отстранување на забелешките за исполнување на условите за престанок на статусот на организација од јавен интерес и барање за изјаснување на фактите и околностите што се од важност за решавањето за престанок на статусот на организација од јавен интерес. Известувањето е врачено со препорачана пратка на 20.06.2023 година. Со оглед на тоа дека Здружението не одговори на ниеден допис, Комисијата за организации со статус од јавен интерес предложи одземање на статусот на Здружението.
Претседателката на Комисијата Марија Митевска побара од членовите на Комисијата да гласаат по овој предлог. Сите членови гласаа ЗА, освен Дејан Стојановиќ - Здружение на граѓани за социјален и економски развој - ИН ВИВО се изјасни за воздржан. 

Заклучок: 
[bookmark: _Hlk183702478][bookmark: _Hlk167274664]Комисијата за организации со статус од јавен интерес заклучи дека се исполнети условите за престанок на статусот на организација од јавен интерес утврдени во член 89 став (1) алинеи 2 и 4 од Законот за здруженија и фондации и предлага Владата на Република Северна Македонија да донесе решение со кое на Здружението Фонд за подобра иднина на Пласница и Преглово – Пласница, му престанува статусот на организација од јавен интерес и го задолжи Одделението за соработка на Владата со граѓански сектор да подготви Информација за престанок на статусот на организација од јавен интерес на Здружение Фонд за подобра иднина на Пласница и Преглово – Пласница, со Предлог-решение.



  
						Точка 8

[bookmark: _Hlk184115087]Комисијата за организации со статус од јавен интерес го разгледа дополнувањето Деловниот и финансискиот извештај за 2022 година на Здружението на граѓани за социјален и економски развој - ИН ВИВО и констатира дека од страна на Министерството за финансии е дадено позитивно мислење, но од страна на Комисијата се констатира дека истиот е објавен без потпис и печат на веб страницата на Здружението, 
  
Заклучок:

Се задолжува Одделението за соработка со невладини организации да подготви  Мислење до Влада на Република Северна Македонија по Деловниот и финансискиот извештај за 2022 година со укажување дека Здружението на граѓани за социјален и економски развој - ИН ВИВО нема постапено по барањето на Комисијата. 




[bookmark: _Hlk184115747]					Точка 9


Комисијата за организации со статус од јавен интерес го разгледа Деловниот и финансискиот извештај за 2023 година на Здружението на граѓани за социјален и економски развој - ИН ВИВО и констатира дека е дадено позитивно мислење од Министерството за финансии по Деловниот и финансискиот извештај на организацијата, но од страна на Комисијата се констатира дека во Извештајот недостасуваат елементи кои што не се внесени во целост, како цел на проектот, целна група, период на спроведување на проектот и тн. и истиот е објавен на веб страницата на здружението без печат.
  
Заклучок:

Се задолжува Одделението за соработка со невладини организации да подготви  допис до Здружението на граѓани за социјален и економски развој - ИН ВИВО, со статус на организација од јавен интерес, за корегирање на извештајот од 2023 година со дополнување на точка 1,3 и 4 и истиот да се прикачи на веб страницата на Здружението со потпис и печат.


Точка 10

Во делот на Прашања и предлози членот Дејан Стојановиќ од Здружението на граѓани за социјален и економски развој - ИН ВИВО имаше забелешка дека не добива финална верзија на Записниците од седниците на Комисијата за организации со статус од јавен интерес. 
Дејан Стојановиќ исто така имаше коментар за опстојувањето на Комисијата за организации со статус од јавен интерес, односно се даде предлог да се организира средба со покана до невладините организации и да се промовира статусот од јавен интерес. 



Седницата заврши во 14:00 часот.

	
Претседател на Комисијата за
						     организации со статус од јавен интерес
                                                                                                            Марија Митевска

       _____________________________





Членови на Комисијата:
· Никола Бабановски         ____________
· Дејан Д. Николовски       ____________
· Ибрахим Ризвани             ____________
· Звонко Зафировски         ____________
· Гордана Цекова                ____________
· Дејан Стојановиќ              ____________






Подготвиле: Љавдие Лецај
Контролирала: Весна Тасевска
Одобрила: м-р Сузана Никодијевиќ – Филиповска 
Генерален секретаријат
Влада на Република Северна Македонија
Булевар „Илинден“ бр. 2, Скопје 
Република Северна Македонија
+389 2 3118022
www.vlada.mk

